
FFSÍ tekur imdir þau metnaðarfullu markmið sem frumvarpið felur í sér. Til áréttingar 
varðandi umfjöllun um aukið verðmæti sjávarfangs -  líftækni, vill sambadið vekja 
athygli á eftirfarandi. Einn helsti vaxtabroddur sjávarútvegsins um þessar mundir 
virðist fólginn í smáum fyrirtækjum sem sérhæfa sig á þröngu sviði varðandi vinnslu 
á sjávarfangi. Mörg þessara smáu fyrirtækja hafa náð mjög athyglisverðum árangri 
og skapa meiri verðmætisaukningu en almennt á sér stað. Þetta gerist þrátt fyrir 
erfiðar ytri aðstæður þar sem flest fyritækjanna eiga allt sitt undir fiskmörkuðum þar 
sem fiskverð nú á tímum er mun hærra en gerist og gengur í beinum viðskiptum. 
Lykillinn að nýsköpun í greininni er ótvírætt sá að verð sjávarfángs myndist 
á eða í fullum tengslum við fiskmarkaði. Fiskverð myndi fljótlega laga sig að þeirri 
verðlagningu sem hæfustu aðilar í greininni treystu sér til að borga fyrir hráefiiið.
Þessi breyting ein og sér leggði einnig grunn að heilbrigðari viðkiptaháttum,styrkti 
ótvírætt hinar dreifðu byggðir landsins og stuðlaði síðast en ekki síst að langþráðum 
friði um sjávarútveginn.

